
ராதா⁴ஸஹஸ்ரநாமஸ்தோத்ரம் 2

ஶ்ரீஶிவ உவாச -

அதா²த:ஸம்ப்ரவக்ஷ்யாமி ராதா⁴நாமஸஹஸ்ரகம் ।
ஶ‍்ரு’ணுநாரத³ ப⁴த்³ரம் தே கோ³பநீயம் ப்ரயத்நத: ॥ 1॥
ப்ராத:ஸாயம் நிஶீதே²வா படி²தவ்யம் முமுக்ஷுபி: ⁴ ।
த்ரிராசம்ய ஶுசிர்பூ⁴த்வா யோ ஜபேத்ஸுஸமாஹித: ॥ 2॥
ஸவைஷ்ணவோ விஶுத்³தா⁴த்மா ஜாயதே நாத்ர ஸம்ஶய: ।
ப³ஹு கிம் பட²நாத³ஸ்ய ப⁴வேத்³விஷ்ணுஸம: புமாந் ॥ 3॥
மாஸைகபட²நாத³ஸ்ய ப⁴வேத்ஸர்வார்த²ஸித்³தி⁴த:³ ।
மாஸத்³வயேந தே³வர்ஷே ப⁴வேத்³வை வைஷ்ணவோத்தம: ॥ 4॥
ஸோऽம்ப³ரீஷ:ஸ ப்ரஹ்லாத³ உத்³த⁴வ:ஸ யுதி⁴ஷ்டி²ர: ।
ஸபீ⁴ஷ்ம அர்ஜுநஶ்சைவ ஸ்தவராஜம் படே²த்து ய: ॥ 5॥
அத² கிம் ப³ஹுநோக்தேந வர்ணநேந புந: புந: ।
யத்³யதி³ஷ்டதமம் லோகே தத்ததா³ப்நோதி ஸாத⁴க: ॥ 6॥
ரஹஸ்யம் கத²யாம்யத்³ய யத்³வை நாமஸஹஸ்ரகம் ।
இத³மேவ புரா ப்ரு’ஷ்ட: க்ரு’ஷ்ண உத்³த⁴வமூசிவாந் ॥ 7॥
அத²ஸ்தோத்ரம் ।
ௐ ஶ்ரீராதா⁴ராதி⁴காऽऽராத்⁴யா ராதா⁴க்ரு’ஷ்ணஶிவாதி³பி:⁴ ।
கோ³பிகா கோ³பராஜ்ஞீ ச கோ³பாநந்த³விதா⁴யிநீ ॥ 8॥
கோ³பபூஜ்யா கோ³பஹ்ரு’ஷ்டா கோ³பகோ³பீபி⁴ராவ்ரு’தா ।
கோ³பாஹ்லாத³கரீ கோ³பீ கோ³பாகோ³பஶிவங்கரீ ॥ 9॥
ஸுந்த³ரீ ஸுந்த³ராகாரா ஸுந்த³ரோத்தமவந்தி³தா ।
ஸுந்த³ராநந்த³ஸம்ஹ்ரு’ஷ்டா ஸுந்த³ரீ ப³ஹுபா⁴விநீ ॥ 10॥
ஸௌந்த³ர்யநிலயாராமாபி⁴ராமா ப³ஹுமாநிதா ।

ஶ்யாமா ஶ்யாமப்ரியாऽஶ்யாமா ஶ்யாமாபி⁴வந்தி³தா நவா ॥ 11॥
லலிதா லலிதாசாரா லலிதாசாரஶாலிநீ ।
க்ரு’ஷ்ணா க்ரு’ஷ்ணக்ரு’பாகர்த்ரீ க்ரு’ஷ்ணாநந்த³பராயணா ॥ 12॥
க்ரு’ஷ்ணப்ரியா க்ரு’ஷ்ணபூஜ்யா க்ரு’ஷ்ணாகர்ஷணகாரிணீ ।
க்ரு’ஷ்ணாராத்⁴யா க்ரு’ஷ்ணவந்த்³யா க்ரு’த்ஸ்நவர்த்மநிபு³த்³தி⁴தா³ ॥ 13॥
க்ரு’ஷ்ணபூஜநஸர்வஸ்வா க்ரு’ஷ்ணத³ர்ஶநதத்பரா ।
ஶ்ரீக்ரு’ஷ்ணபத³ஸர்வஸ்வா க்ரு’ஷ்ணக்ரு’ஷ்ணேதிவாதி³நீ ॥ 14॥
ஶ்ரீக்ரு’ஷ்ணகாந்தஸக்தா ச க்ரு’ஷ்ணப்ரேமவிவர்த்³தி⁴நீ ॥ 15॥
விஶேஷா ச விஶேஷஜ்ஞா ப³ல்லவீ வல்லபா⁴ர்சிதா ।
ப³ல்லவீநாஞ்சஹார்த³ஜ்ஞா ப³ல்லவீநாம்ஸுகா²வஹா ॥ 16॥
ராஸமண்ட³லமத்⁴யஸ்தா² ராஸகேலிகலோத்ஸுகா ।
ஶ்ரீக்ரு’ஷ்ணாலிங்கி³தபு⁴ஜா ராஸக்ரீடா³பி⁴நந்தி³நீ ॥ 17॥
வ்ரு’ஷபா⁴நுஸுதாராதா⁴ வ்ரு’ஷபா⁴நுஸுக²ப்ரதா³ ।
வ்ரு’ஷபா⁴நுஸுதாதே³வீ கீர்த்யாநந்த³ப்ரதா³யிநீ ॥ 18॥
வ்ரு’ஷபா⁴நுஸுதா தந்வீ வ்ரு’ஷபா⁴நோ:குலத்⁴வஜா ।
ஸர்வாக³மப்ரியா ஸர்வாசாரதத்பரமாநஸா ॥ 19॥
ப்ரஜாஸஞ்ஜீவநீ ஜீவநௌஷதீ⁴ம் பரமாம்ரு’தா ।
ப்ரஜாஸேவ்யா ப்ரஜாவந்த்³யா வ்ரஜமாநுஷமுக்திதா³ ॥ 20॥
ஸௌதா³மிநீ தா³மப்ரியா தபோயுக்தா தபோநிதி: ⁴ ।
தாபஸீகீ³தகு³ணகா தாபஸாநாம் க³திப்ரியா ॥ 21॥
தப: கர்த்ரீ தபோயுக்தா தபோமூர்திஸ்தபோமயீ ।
தபஸாம் ஸித்³தி⁴தா³ஸித்³தா⁴ ஸித்³தா⁴சாரவிசாரிணீ ॥ 22॥
ஸித்³தா⁴க³மா ச ஸித்³தா⁴க்²யா ஸித்³தி⁴தா³த்ரீ ஸுகா²வஹா ।
ஸுக²தா³ஸுக²ஸம்ஹ்ரு’ஷ்டா ஸுகா²காராஸுகா²லயா ॥ 23॥
ஸகி²பி: ⁴ ஸேவிதாஸேவ்யா ஸேவகாநாம் ஶிவங்கரீ ।
ஸேவிகாஸேவிதபதா³ ஸேவகார்பிதமாநஸா ॥ 24॥
மநோவேகா³ மநோரூபா மநோக³திவிட³ம்பி³நீ ।

மநஸ:ப்ரேரிகா மாயா மாயாமயவிநாஶிநீ ॥ 25॥
மோக்ஷதா³ மோக்ஷமார்க³ஜ்ஞா மோக்ஷமார்க³ப்ரகாஶிநீ ।
மோக்ஷரூபா மோக்ஷக்³ரு’ஹா கர்த்ரீ மோக்ஷஸ்ய ஜாஹ்நவீ ॥ 26॥
ஜஹ்நுகந்யா ஜலாவாஸா ஜலாதீ⁴ஶா ஜலப்ரியா ।
ஸமுத்³ரகா³ விஹங்கா³ச க³ங்கா³ ஶிவஶிர:ஸ்தி²தா ॥ 27॥
ஶிவரூபா ஶிவகரீ ஶிவஹ்ரு’த்³யா ஶிவம்வதா³ ।
ஶிவப்ரியா ஶிவக³தி: ஶிவமார்க³ரதிப்ரதா³ ॥ 28॥
ஶிவாசாரப்ரியா கு³ர்வீ கு³ப்திர்கு³ப்தக³திர்ந்ரு’ணாம் ।
கு³ப்தா கு³ப்ததரா கோ³ப்யா கோ³ப்யவித்³பி: ⁴ ஸமர்சிதா ॥ 29॥
கு³ப்தாலயா கு³ப்தரூபா கு³ப்தமார்க³ப்ரவர்திகா ।
லக்ஷ்மீஹ்ரீஶ்ரீத³யாமூர்திஸ்துஷ்டி: புஷ்டி:ஸ்துதி: ப்ரபா⁴ ॥ 30॥
க்ஷமா மேதா⁴ ஸுதா⁴ வித்³யா ஶுத்³தி⁴ர்பு³த்³தி⁴த்⁴ரு’திர்க³தி: ।
ப்ரசண்ட³சண்ட³முண்ட³க்⁴நீ ரக்தபீ³ஜவிநாஶிநீ ॥ 31॥
மது²ரா த்³வாரகா காஞ்சீ மாஹிஷ்மத்யத² கௌஶிகீ ।
அயோத்⁴யா கர்ணிகா காஶீவாஸிநீ கர்மவர்த்³தி⁴நீ ॥ 32॥
ஶாந்தா ஶாந்திகரீ புஷ்டா ஶாந்தவிஜ்ஞாநதா³யிகா ।
ஶாந்திரூபாஸதா³ஸாங்கா³ஸாங்கோ³பாங்க³க³திப்ரியா ॥ 33॥
மநோஹரா மநோஜ்ஞாச மநோவ்ரு’த்திப்ரகாஶிநீ ।
மந:காந்திப்⁴ரமகரீ ப்⁴ராமரீ ப்⁴ரமகாரிகா ॥ 34॥
ஜக³த்³ப்⁴ரமணதா⁴ராச ஜக³தோ முக்திகாரிணீ ।
ஜக³ந்மாதா ஜக³த்³தா⁴த்ரீ ஜக³ஜ்ஜீவநஜீவிகா ॥ 35॥
ஜக³ந்மூர்திர்ஜக³த்³தே³ஹா ஜக³தாம் ஜீவநௌஷதீ⁴ ।
ஜக³தாம் பு³த்³தி⁴ஸந்தா³த்ரீ ஜக³தாம் பு³த்³தி⁴ஹாரிணீ ॥ 36॥
மாயா முத்³ரா மஹாவித்³யா மஹாயோகீ³ஶ்வரீ மஹீ ।
யோக³யுக்தா யோக³வித்³யா யோகா³ங்கா³யோக³வல்லபா⁴ ॥ 37॥
யோக³வித்³யேஶ்வரீ யோக்³யாயுக்தாஹாராஸுகா²ந்விதா ।
யோகை³கஸாத்⁴யா யோகா³த்³யா யோக³க்ஷேமப்ரவாஹிகா ॥ 38॥

வ்ரு’ந்தா³வநப்ரியா வ்ரு’ந்தா³வ்ரு’ந்தா³வநவிஹாரிணீ ।
வ்ரு’ந்தா³வநக்ரு’தாலாஸ்யா வ்ரு’ந்தா³வநவரார்சிதா ॥ 39॥
வ்ரு’ந்தா³வநஸ்த²ஜந்தூநாம் ஸர்வதோப⁴த்³ரகாரிணீ ।
வ்ரு’ந்தா³வநரஸோத்கண்டா² வ்ரு’ந்தா³வநக்ரு’தாலயா ॥ 40॥
வ்ரு’ந்தா³வநப்ரபா⁴வஜ்ஞா வ்ரு’ந்தா³வநஸுபூஜிதா ।
வேணுவாத³ரதா வேணுநாதி³நீ கலபா⁴ஷிணீ ॥ 41॥
வேஷ்ணவீ விஷ்ணுநிரதா விஷ்ணுமாயாவஸுந்த⁴ரா ।
வஸுதா³ வஸுக்ரு’த்³ராமா விஷ்ணுவாமாங்க³வாஸிநீ ॥ 42॥
விஷ்ணுப⁴க்தை:ஸதா³ ஸேவ்யா விஷ்ணுப⁴க்தஹிதைஷிணீ ।
விஷ்ணுவித்³யா விஷ்ணுரூபா விஶ்வஜ்ஞா ச விவேகிநீ ॥ 43॥
விவேகதா³யிகா ஸாத்⁴வீ ஸம்யக்ஸாது⁴ஜநார்சிதா ।
ஸம்யக்³ஜ்ஞாநபரா ஸம்யக் ஸம்யக்³வித்³யாவிஶாரதா³ ॥ 44॥
ஸாரதா³ ஶாரதா³ஸாத்⁴யா ஶரத்பூர்ணநிபா⁴நநா ।
ஶராஹ்வயா ஸதா³ஹ்லாத³காரிணீ ஜயதா³ மதா ॥ 45॥
மாதா மாதாமஹீ மந்த்ரா மூர்திர்வந்த்³யா பிதாமஹீ ।
அர்தை²ஶ்வர்யகரீ ப்ரஜ்ஞா ப்³ராஹ்மீநாராயணீ த³யா ॥ 46॥
புண்யாபுண்யவிதா⁴நஜ்ஞா புண்யதே³வத்³விஜார்சிதா ।
புண்யமூர்தி: புண்யதே³ஹா புண்யக்³ராமநிவாஸிநீ ॥ 47॥
கோ³குலஸ்ய ப்ரியா தே³வீ கோ³குலே ஸர்வநர்மதா³ ।
கோ³குலாசாரஸர்வஜ்ஞா கோ³குலஸ்ய ஸுகா²ர்தி²நீ ॥ 48॥
கோ³குலீயை:ஸதா³ த்⁴யேயா கோ³குலாய க³திப்ரதா³ ।
கோ³குலாசாரவிது³ஷீ கோ³குலாசாரவர்ணிநீ ॥ 49॥
ஸுராரித³மநீ தி³வ்யா ஸுரவ்ரு’ந்த³விநாஶிநீ ।
து³ஷ்டதா³நவஸம்ஹத்ரீம் கம்ஸசாணூரமர்தி³நீ ॥ 50॥
குமாரீ குலஜா குந்தீ குலஸ்த்ரீ குலபாலிகா ।
பாஞ்சாலீ த்³ரௌபதீ³ஸீதா தாரா ஶைப்³யாऽத² ருக்மிணீ ॥ 51॥
ஸத்யபா⁴மா ததா²ஸத்யா ஸத்யத⁴ர்மபராயணா ।
ப்³ரு’ஹதீச ததா²ஸ்தூ²லா ஸூக்ஷ்மா ஹ்ரஸ்வாச தீ³ர்கி⁴கா ॥ 52॥

யஶோதா³தே³வகீ சித்திரந்த:ஸம்லக்³நமாநஸா ।
ரோஹிணீ குப்³ஜிகா கு³ர்வீ கிஶோரீ ஷோட³ஶாப்³தி³கா ॥ 53॥
சித்ரிணீ சித்ரபா⁴வஜ்ஞா சித்ரகர்மகரீ ஸதா³ ।
விசித்ராப⁴ரணாநந்த³வ்ரஜஸௌபா⁴க்³யவர்த்³தி⁴நீ ॥ 54॥
நந்த³ஸ்துதா நந்த³ப்ரியா நந்தா³நந்த³கரீ மஹீ ।
நந்தா³தி³கோ³பை: ப்ரணதா நந்த³ஸ்மரப்ரபா⁴வதீ ॥ 55॥
யமுநாக்ரு’தஸங்க்ரீடா³ யமுநாரூபதா⁴ரிணீ ।
யமுநாயாம் ஸதா³ஸ்நாதா யமுநாராமகாரிணீ ॥ 56॥
கு³ணாட்⁴யா கு³ணதா³கு³ண்யா த்ரிகு³ணா கு³ணநிர்வ்ரு’தா ।
கு³ணாந்விதா கு³ணமயீ கு³ணக்³ராமநிவாஸிநீ ॥ 57॥
கோ³பஸ்த்ரீபி:⁴ பரிவ்ரு’தா கோ³பகந்யாவிநோதி³நீ ।
கோ³பஸ்த்ரீணாம் பராஶக்தி: பரமாம்ரு’தவர்ஷிணீ ॥ 58॥
பரமாநந்த³ஸந்துஷ்டா ப்³ரஹ்மாநந்த³மயீஶ்வரீ ।
ப்³ரஹ்மாநந்த³ப்ரியா ப்³ரஹ்மவாதி³நீ ப்³ராஹ்மணப்ரியா ॥ 59॥
ஸரஸ்வதீ த்ரிவேணீ ச புஷ்கரா புஷ்கராலயா ।
த்ரயீமயீ ஸ்ம்ரு’திமயீ வேத³மார்க³விபூ⁴ஷணா ॥ 60॥
வேத³மார்க³ரதாவேத³வேத்³யா வித்³வத்ஸுபூஜிதா ।
புராணகீ³தகு³ணிகா புராணவ்ரதஶோப⁴நா ॥ 61॥
புராணாதிபுராணாம்பா³ புராணபரமார்த²தா³ ।
பூ⁴தா பூ⁴தப்ரியா பூ⁴தக்³ராமபாலநமாநஸா ॥ 62॥
பூ⁴தவர்க³த⁴ரா பூ⁴தபோஷணவ்ரதபாலிகா ।
பூ⁴தாநந்த³கரீ பூ⁴தமாதா தா⁴த்ரீ த்⁴ரு’தி: க்ரியா ॥ 63॥
பூ⁴தப்ராணப்ரியா பூ⁴தரக்ஷிகா பூ⁴தத³ர்பஹா ।
ஶர்வாணீ ஸர்வதா³ஸார்வீ ஸர்வமோஹவிதா⁴யிநீ ॥ 64॥
ஸர்வஸங்கடஸம்ஹர்த்ரீ ஸர்வஸித்³தி⁴ஸமந்விதா ।
ஸர்வாதா⁴ரா ஸர்வமயீ ஸர்வரூபா ஸதா³நவா ॥ 65॥
ஸர்வஶக்தி: பரம் ஜ்யோதி:ஸர்வஶஸ்த்ரப்ரணாஶிகா ।

ராகி³ணீ ராக³ஜநநீ ராக³பூ⁴மிர்த்³ரு’ட⁴வ்ரதா ॥ 66॥
ராக³வஶ்யா வீதராகா³ஸர்வராகா³நுராகி³ணீ ।
த⁴ர்மதா³ த⁴ர்மதா⁴ரா ச த⁴நதா³ தா⁴ந்யதா³ ஶுசி: ॥ 67॥
போ⁴க³முக்திவ்ரதாதா⁴ரா போ⁴க³முக்திஸ்வரூபிணீ ।
பாநநீ பாவநகு³ணா பாமராணாம் ச பாவநீ ॥ 68॥
பாவநஶ்ராவிணீ ஶஶ்வத்பாவநஶ்ரவணாத்மிகா ।
பார்வதீ பர்வதஸுதா பர்வதேஷு விஹாரிணீ ॥ 69॥
ஶ்ரீக்ரு’ஷ்ணாந்வேஷணபரா க்ரு’ஷ்ணத³ர்ஶநலாலஸா ।
தத்த்வாத்மிகா தத்த்வபா⁴வா தத்த்வாநாம் தத்த்வவர்தி⁴நீ ॥ 70॥
தத்த்வாநுராகி³ணீ பா³லா தத்த்வாகர்ஷணகாரிணீ ।
தத்த்வோத்பத்திவிதா⁴நஜ்ஞா தத்த்வாநாம் நாஶகாரிணீ ॥ 71॥
தத்த்வவித்³பி: ⁴ ஸதா³ த்⁴யாதா தத்த்வவிந்மோக்ஷதா³யிகா ।
தத்த்வவித்³விக்⁴நஶமநீ தத்த்வவித்³யாதி⁴காரிகா ॥ 72॥
தத்த்வவித்ப்ரத³ஸர்வஸ்வா தத்த்வவித்ப்ராணரக்ஷிகா ।
ஶங்கி²நீ ஶங்க²ஹஸ்தா ச ஶங்க²நாத³கரீ ப்ரியா ॥ 73॥
சக்ரிணீ சக்ரவ்ரு’த்திஜ்ஞா து³ஷ்டசக்ரக்ஷயங்கரீ ।
ஶூலிநீ ஶூலஹஸ்தா ச ப⁴க்தாஶூலகரீ ஸதா³ ॥ 74॥
க³த³நிக³த³ஸம்ஹர்த்ரீ அக³த³ங்காரஜீவிநீ ।
ஸதா³சாரரதா ஸாத்⁴வீ ஸதா³சாரப்ரகாஶிநீ ॥ 75॥
ஸதா³சாராऽஸதா³சாரதூ³ரகர்த்ரீ ஸதா³ர்திஹா ।
ஸதா³சாரவிஶேஷா ச ஸதா³சாரப்ரமாணிகா ॥ 76॥
ஸங்கேதநிரதா லோலா ஸங்கேதஸுஸமாஹிதா ।
ஸங்கேதஸ்வாமிநீ ஶ்யாமா ஸங்கேதப்ரீதிதா³ ஶுபா⁴ ॥ 77॥
ஸுஸங்கேதக்ரு’தக்ரீடா³ஸங்கேதக்ரு’தநிஶ்சயா ।
ராமாராமாக³தா ராமப்ரியா து:³கா²தி³ப⁴ஞ்ஜிகா ॥ 78॥
பத்³மா பத்³மமுகீ² பத்³மவாஸிநீ பத்³மபூ⁴ஷணா ।
பத்³மாலயா பத்³மஹஸ்தா பத்³மாக்ஷீ பத்³மிநீ புரீ ॥ 79॥

பத்³மவர்ணா பத்³மக³ர்பா⁴ பத்³மாநாம்நீ மஹாநிதி: ⁴ ।
ருக்மாங்க³பாருக்மபர்ணா ருக்மதா³த்ரீ ச நிர்ப⁴யா ॥ 80॥
ருக்மாதா⁴ராருக்மருக்மா ருக்மிணீ ருக்மப்ரீதிதா³ ।
காமிநீ காமபூ: ⁴ காம்யா கமநீயா குடும்பி³நீ ॥ 81॥
கமநீயஸ்வபா⁴வாட்⁴யா கருணாகாரிணீ குரு: ।
காமரூபா காம்யமாநா காமதே³வக்ரு’பாத⁴ரா ॥ 82॥
காலகர்த்ரீ கலா கல்யா கலிநீ குலபா⁴மிநீ ।
துளஸீ ச துலா தந்த்³ரா தோதலா தாரகா த்⁴வநி: ॥ 83॥
தநுகா தாலவத்³தீ³ர்கா⁴ தாரிணீ தாமஸீ நவா ।
ரம்பா⁴ திலோத்தமா ரம்யா ரமணீயா வஸுந்த⁴ரா ॥ 84॥
கோகிலா கலநிர்ஹ்ராதா³ கலகண்டீ² கலாஸுதா⁴ ।
ஸுதா⁴பாநமஹாநந்தா³ ஶுத்³தா⁴சாரபராயணா ॥ 85॥
ஸுதா⁴ஸமுத்³ரலஹரீ ஸுதா⁴ஸிந்து⁴நிவாஸிநீ ।
ஸுதா⁴மயீ ஸுதா⁴மூர்தி:ஸுதா⁴காந்தி:ஸுதா⁴ஹ்வயா ॥ 86॥
ஸுதீ⁴பி⁴ர்வந்தி³தா ஶுத்³தா⁴ ஶுத்³தா⁴ங்கீ³ ஶுத்³த⁴கர்மதா³ ।
ஶுத்³த⁴மார்க³ரதா ஶுத்³த⁴காரிகா ப⁴க்தவத்ஸலா ॥ 87॥
ப⁴க்தாக³மநஸாகாஜீ² ப⁴க்தகீர்தி விதா⁴யிநீ ।
ஸுஷும்நாச ஸுஷாமா ச ஸுஷமா பரமா மதா ॥ 88॥
இடா³ சேட்³யா மஹத்³பி: ⁴ ஸா ஸூர்யவாஹா ஸுஶர்மதா³ ।
சந்த்³ராதி³த்யகலா ஜ்யோதி:ஸூர்யசந்த்³ரஸுகுண்ட³லா ॥ 89॥
ஸூர்யமண்ட³லமத்⁴யஸ்தா² சந்த்³ரமண்ட³லமாநிதா ।
ஸூர்யாக்³நிதா⁴ம்நீ ஸர்வேஷாம் தா⁴ம்நீ தா⁴த்ரீ த⁴ரித்ரிணீ ॥ 90॥
லஜ்ஜாலஜ்ஜாவதீ லஜ்ஜாபூரிணீ க்லேஶநாஶிநீ ।
நாநாரூபத⁴ரா நாநாவ்யாதி⁴நாஶநதத்பரா ॥ 91॥
நாநாக³மரஹஸ்யஜ்ஞா நாநாஸாத⁴நஸாதி⁴கா ।
நாநாமந்த்ரவிதா⁴நஜ்ஞா நாநாமந்த்ரஸ்வரூபிணீ ॥ 92॥
நாநாபூ⁴ஷணபூ⁴ஷாங்கீ³ நாநாவஸ்த்வர்த²கா³மிநீ ।
நாநாநாட்யகலாபி⁴ஜ்ஞா நாநாஶ்லாகா⁴ர்த²ஜ்ஞாபிகா ॥ 93॥

நாநாகர்மகரீ நாநாகர்மமார்க³விதா⁴யிகா ।
தீர்த²நாம்நீ பீ⁴திஹராதீர்த²ஶ்ரவணஶோதி⁴தா ॥ 94॥
தீர்த²ஸ்தி²தாலங்கரணா தீர்தா²ஶ்ரிதஸுகோ²ந்முகீ² ।
நிரஞ்ஜநா நிராலம்பா³ நிராதா⁴ரா நிராஶ்ரயா ॥ 95॥
நிரீஹா நிஸ்ப்ரு’ஹா நாரீ நிர்த்³வந்த்³வா நிரஹங்க்ரு’தி: ।
நிர்கு³ணாகு³ணஸம்யுக்தா நிர்ப்⁴ரமா ப்⁴ரமவர்ஜிதா ॥ 96॥
க³ருடா³ஸநகா³மீயா கா³ருடீ³ க³ருடா³ர்சிதா ।
க³ருட³ஸ்கந்த⁴ஸம்ஸ்தா²நா க³ருடா³ர்திவிநாஶிநீ ॥ 97॥
பா⁴வபூஜகஸர்வஸ்வா பா⁴வநிந்த³கநாஶிநீ ।
பா⁴வாநுகா³ச பா⁴வ்யஜ்ஞா பா⁴வாபா⁴வஸ்வரூபிணீ ॥ 98॥
பூ⁴தாபூ⁴தப⁴விஷ்யாதி³ஜ்ஞாநகர்த்ரீ ப⁴வார்திஹா ।
சார்வங்கீ³ சதுரா சித்யா சஞ்சலா சஞ்சரீத்⁴வநி: ॥ 99॥
சாமுண்டா³ சாருசரணா சிரசாரணமோதி³தா ।
வாமநீ வர்துலமுகீ² வ்ரு’த்திர்வ்ரு’த்தாந்தஸேவிதா ॥ 100॥
ப்ரக்ரு’த்திகாரிணீ ப்ராப்தி: ப்ராசீ ப்ராணாஶுரக்ஷிணீ ।
ப்ராணப்ரதிஷ்டா² ப்ராகாம்யா பரமாணுப்ரமாணிகா ॥ 101॥
பரமா பரமோத்க்ரு’ஷ்டா பரமாண்வீ பராஶரா ।
பரபா⁴க³வதைர்த்⁴யாதா பரபா⁴க³வதாபி⁴தா⁴ ॥ 102॥
ஶ்ரீபா⁴க³வதஹார்தி³க்யா ஶ்ரீபா⁴க³வதமாநஸா ।
ஶ்ரீபா⁴க³வதநிஷ்டா²ச ஶ்ரீபா⁴க³வதபா⁴விதா ॥ 103॥
ஶ்ரீபா⁴க³வதஸம்விஜ்ஜ்ஞா ஶ்ரீபா⁴க³வதபா⁴ஷிதா ।
ஸாவித்ரீ ஶ்ரீஸசித்³ரூபாஸவிது:ஸுக³திப்ரதா³ ॥ 104॥
ஸவித்ராராதி⁴தபதா³ஸச்சிந்மண்ட³லமண்டி³தா ।
கல்பாந்தஸ்தா²பிநீ கல்பகல்பிதா கல்பநாகுலா ॥ 105॥
கல்பகல்பாயுஷ: கல்பகரீ கல்பப்ரப⁴ஞ்ஜிகா ।
மந்வந்தரப்ரியா மந்வீ மந்வந்தரமநுப்ரியா ॥ 106॥
ஶதரூபா ஶதகு³ணா ஶதாக்ஷீ ச ஶகுந்திநீ ।

ஸஹஸ்ராக்ஷீ த³ஶஶதபு⁴ஜார்பிதமஹாயுதா⁴ ॥ 107॥
ஸஹஸ்ரஶிரஸீ மாதாஸஹஸ்ரசரணைர்யுதா ।
ஸஹஸ்ரத³லபத்³மாந்தர்ப³த்³த⁴பத்³மாஸநார்சிதா ॥ 108॥
ஷட்கோணயந்த்ரநிலயா ஷட்கோணஸ்தா²பிதப்ரபா⁴ ।
த்ரிகோணக்³ரு’ஹமத்⁴யஸ்தா² த்ரிகோணே பூஜிதா ஶுபா⁴ ॥ 109॥
துரீயா சத்வராதந்த்ரீ தந்த்ரீஸ்வரவிட³ம்பி³நீ ।
தந்த்ரகீ³தா தந்த்ரஸேவ்யா தந்த்ரோக்தா தாந்த்ரிகீ ஸ்ம்ரு’தி: ॥ 110॥
தந்த்ரவித்³யா ஸ்வதந்த்ராச பரதந்த்ரப்ரியா நதீ³ ।
ஸ்ம்ரு’திஸம்ஸ்காரஜநநீ ஸம்ஸ்க்ரு’தி:ஸம்ஸ்க்ரு’தா புரா ॥ 111॥
ஸந்த்⁴யாத்⁴யாநரதி: ஶங்கா ஶக்தி:ஸர்வேஷு ஜந்துஷு ।
ஸௌம்யா ஸோமாநநா ஸௌம்யமார்க³பு³த்³தி⁴ப்ரதா³ ந்ரு’ணாம் ॥ 112॥
ஸௌம்யாக³மகரீ ஶுத்³தா⁴ ஸௌம்யவார்தாவிதா⁴யிநீ ।
ஸௌம்யமூர்தி: ஸௌம்யதே³ஹா ஸௌம்யாசாரவிஶேஷிகா ॥ 113॥
ஸௌம்யாராத்⁴யா ஸௌம்யயுக்தா ஸௌம்யபூஜகபுத்ரிணீ ।
கு³ர்வீ கு³ருவிதா⁴ கௌ³ரீ கோ³ரோசநவிபூ⁴ஷணா ॥ 114॥
கு³ருப⁴க்தா கு³ருகுலா கு³ருஜ்ஞாநா கு³ருஸ்ப்ரு’ஹா ।
கு³ருதாலவிஶேஷஜ்ஞா கு³ருபூஜ்யா கு³ஹாலயா ॥ 115॥
ஸாமஜ்ஞா ஸாமகா³ஸாமவிதி³தஸ்வார்த²ஸாத⁴நா ।
ஶசீ ஸரஸ்வதீ தி³வ்யாருந்த⁴தீ ப்ரமதோ³த்தமா ॥ 116॥
ஜயதா³ஜித்வரா யாம்யா ஜயஜாப்யா ஜபாந்திகா ।
ஹவிஷ்யாஹுதிபோ⁴க்த்ரீ ச ஹவிர்தா⁴நீ முநிப்ரியா ॥ 117॥
ஹோத்ரீ ஹோமக்ரியா ஹோமஸந்துஷ்டா ஹோமவத்ஸலா ।
யஜு: ப்ரியா யஜுர்மாதா யஜுர்வேத³ப்ரணாலிகா ॥ 118॥
யஜுர்வேதா³பி⁴லாஷா ச யஜுர்வேத³க்ரு’பாகரீ ।
ரு’சாம் ஸாரார்த²விது³ஷீ ரு’க்³யஜு:ஸாமகா³யநீ ॥ 119॥
ஸாமதா³நமிதாநந்தா³ஸாமகே³யா ச ஸாமகா³ ।
ஸாமஸாமப்ரியா ஸித்³தி: ⁴ ஸமாதி⁴நிரதப்ரியா ॥ 120॥

ஸமாதி⁴ஶாஸ்த்ரஶ்ரவணா ஸமாதி⁴ர்வ்யாதி⁴நாஶிநீ ।
விஜயா விஶ்வமாதா ச ஜயந்தீ வீரபா³ஹுகா ॥ 121॥
ஶத்ருக்⁴நீ ஶாம்ப³ரீ ஸேநாக்ஷௌஹிணீ த³லஹாரிணீ ।
மஞ்ஜீரபத³கா கண்டே²ஹாரமாலா கராங்குஶா ॥ 122॥
பு⁴ஜாங்க³தா³ க³த³ஹரா க³த³பீடா³க்ஷயங்கரீ ।
ஶங்க²சக்ரக³தா³க²ட்³க³நிகுரும்பா³நி பி³ப்⁴ரதீ ॥ 125॥
கோ³பிநீ த்³ராவணகரீ த்³ரவணாக்²யா ஸுஸம்ஸ்க்ரு’தி: ।
வீரபூ⁴மிர்வீரஜநீ வீரபாலநமாநஸா ॥ 124॥
வீராக்ரு’திர்வீரமுகீ² வீரவித்³யாவிஶாரதா³ ।
வீராவீரவதீ வீரவர்ணிநீ வீரஸுந்த³ரீ ॥ 125॥
க்ரோதி⁴நீ க்ரோத⁴ஸம்விக்³நா க்ரோத⁴வஶ்யகரீ ப்ரபா⁴ ।
கோ³மதீ கோ³த⁴நா க³ங்கா³ கோ³வர்த⁴நகி³ரிப்ரியா ॥ 126॥
கோ³வர்த⁴நத⁴ரா ஶக்தி: கோ³பாலநபரவ்ரதா ।
ஹையங்க³வீநரஸிகா ரஸோத்க்ரு’ஷ்டாரஸாயநா ॥ 127॥
விராகி³ணீ விராகா³ச பூர்ணவைராக்³யதா³யிநீ ।
ஸராகா³ வீதராகா³ச விராகா³ ராக³ஸம்யுதா ॥ 128॥
வைராக்³யஜநநீ ஸாக்ஷாத் க்ரு’ஷ்ணப⁴க்திஶரீரப்⁴ரு’த் ।
வைராக்³யாங்க³விதே: ⁴ கர்த்ரீ வைராக்³யஸுக²ஸாக³ரா ॥ 129॥
ம்ரு’த்யுதா³ பாபிவ்ரு’ந்தா³நாமாயுர்தா³ த⁴ர்மதா⁴ரிணாம் ।
ஸுப⁴ங்க³தா³ஹி து³ஷ்டாநாம் ஶிஷ்டாநாம் ஜ்ஞாநப⁴க்திதா³ ॥ 130॥
ப⁴யதா³ ப்ரேதபூ⁴தாநாம் ஸாதூ⁴நாமப⁴யப்ரதா³ ।
ஶிவதா³ ஶிவகர்த்ரூ’ணாம் பாமராணாம் க்ஷயங்கரீ ॥ 131॥
யோகி³நாம்யோக³தா³ரூபதா⁴ரணாத்⁴யாநதத்பரா ।
ப³ஹிர்முகா²நாமஶுப⁴ங்கரிகா வாக்³விலாஸிநீ ॥ 132॥
யஶோதா³ ச யஶோரூபா யஶஸாம்வ்ரு’த்³தி⁴தா³முகீ² ।
லோகவேத³விதி⁴ப்ரௌடா⁴ லோகவேத³ப்ரலோபி⁴நீ ॥ 133॥
லோகவேத³ரதா லோகவேதா³சாரப்ரவாஹிகா ।
லோகவேத³மயா ப⁴ர்த்ரீ லோகவேத³ஶுப⁴ப்ரியா ॥ 134॥

லோகவேதை:³ பூஜ்யதமா லோகவேத³வ்ரதஸ்துதா ।
சா²யா ஸம்ஜ்ஞாநுஸூர்யாசப்³ரஹ்மாணீச மதா³லஸா ॥ 135॥
மஹாஹ்ரதா³ மஹாவாபீ பரிகா²ச மஹாக²நி: ।
ப்ராகாரவலயா சைவ யோக³பத்³மத⁴ரா க³யா ॥ 136॥
காஶாபா⁴ காஶிகா காஶீ காஶ்மீரசந்த³நார்சிதா ।
வம்ஶீகரப்ரியாவம்ஶீ வம்ஶீவாத³நஹர்ஷிதா ॥ 137॥
வம்ஶீகரா க்ரு’ஷ்ணவம்ஶீ வம்ஶீநாத³விமோஹிதா ।
வம்ஶீரூபரவாகாரீ வம்ஶீராக³மநோஹரா ॥ 138॥
வம்ஶீநாதே³ந ஸம்ஹ்ரு’ஷ்டா வம்ஶீத்⁴வந்யநுகாரிணீ ।
வம்ஶீவஶ்யோர்வஶீப்⁴ராதா வம்ஶீவம்ஶநிபாலிகா ॥ 139॥
ஶ்ருதிஸ்ம்ரு’திப்ரியா ப்ரஹ்வா ஶ்ருதிஸ்ம்ரு’த்யர்த²ரூபிணீ ।
ஶ்ருதிஸ்ம்ரு’திஸதா³சாரா ஶ்ருதிஸ்ம்ரு’த்யர்த²வாசிகா ॥ 140॥
ஶ்ருதிஸ்ம்ரு’திரதா காந்தா ஶ்ருதிஸ்ம்ரு’த்யர்த²பூரணா ।
ஶ்ருதி:ஸ்ம்ரு’திஸ்ததா² துஷ்டி: புஷ்டி: கர்துர்மஹாப³லா ॥ 141॥
ப்ரஹ்லாதி³நீ ஜக³ந்மாதா ப்ரஹ்லாத³ப⁴க்திவர்த்³தி⁴நீ ।
ஹிரண்யகஶிபுச்சே²த்த்ரீ ப்ரஹ்லாதா³நந்த³காரிணீ ॥ 142॥
ஹிரண்யாக்ஷவதோ⁴த்³யுக்தா வாராஹீ ப்ரீதிமாநஸா ।
ராக்ஷஸாநாம் க்ஷயகரீ தே³வதாநாம் ஜயாவஹா ॥ 143॥
ப³லிப்ரியா ஸதா³ஸ்வேக்ஷ்யா ப³லிநாம் ப³லதா³ ப³லா ।
ப³லாஸுரஹராவல்லீ ப³லிபு⁴க்³ப³லகா⁴திநீ ॥ 144॥
ராஜநீதி: க்ரியாரூபாராஜ்யஹா ராஜ்யப⁴க்ஷணா ।
ராஜராஜை:ஸ்துதா ஸ்துத்யா ஸ்தவநீயகு³ணாஸதீ ॥ 145॥
ஷடூ³ர்மிஹரிணீ ஷட்³பா⁴ ஷட்³கு³ணா த்ரிகு³ணாலயா ।
நிஷ்காமத⁴ர்மநிரதா ஸகாமா காமநிர்மலா ॥ 146॥
ஆர்யா தா³க்ஷிண்யரூபா ச த³க்ஷிணா யஜ்ஞபாவநீ ।
த³க்ஷிணாக³மவித்³யா ச த³க்ஷிணாநாம் வஶம்வதா³ ॥ 147॥
முத்³ரா முத்³ராப்ரியா முத்³ராவிதா⁴நஜ்ஞா முதா³ந்விதா ।

நிஷ்கலங்கா கலாதா⁴ரா ஸூர்யசந்த்³ராக்³நிலோசநா ॥ 148॥
து³ர்கா³ து³ர்க³க³திர்து³ர்கா³ஸுரமாரணபண்டி³தா ।
த்வக³ஸ்தி²மாம்ஸருதி⁴ரஸ்நாயுமஜ்ஜாதி³ஶக்திதா³ ॥ 149॥
க்³ரஹரூபா க்³ரஹமயீ விக்³ரஹா க்³ரஹிகா நிஶா ।
க்³ரஹணா க்³ராஹிணீ க்³ராமக்³ராஹிணீ க்³ராமவல்லபா⁴ ॥ 150॥
க்³ராமாசாரபராபூஜ்யா க்³ராமஶர்மாதி⁴தா³யிநீ ।
ஸுப⁴த்³ரா ப⁴த்³ரகாலீ ச ப⁴த்³ரமார்க³ப்ரவர்திகா ॥ 151॥
ப⁴த்³ராஸநா ப⁴த்³ரமதிர்ப⁴த்³ராங்கா³ ப⁴த்³ரகாரிணீ ।
ப்ரு’தி²வ்யப்தேஜஸாம் ரூபா சாத்³யாகாஶஸ்வரூபிணீ ॥ 152॥
காவ்யஶக்தி: கவித்வஜ்ஞா கவிரூபா கவிப்ரியா ।
ஶிவா ஶிவங்கரீ கம்பு³கண்டீ²ஸர்வாங்க³ஸுந்த³ரீ ॥ 153॥
ப⁴க்தோத்³கீ³தா ப⁴க்தகாம்யா ப⁴க்தஸர்வஸ்வதா³ஸதீ ।
ரஜோ ரஜோயுதா ரக்தா ரஜஸ:ஶுத்³தி⁴ஸாதி⁴கா ॥ 154॥
ஸத்த்வா ச ஸத்த்வஸம்பந்நா ஸத்த்வகு³ண்யா கு³ணாலயா ।
ஸாத்விகீஸத்த்வஸம்பூர்ணா ஸத்த்வவ்ரு’த்தாந்தவ்ரு’த்திதா³ ।
ஸத்த்வாஹாரா ஸத்த்வயோநி:ஸத்த்வவர்ணாதி⁴நந்தி³நீ ॥ 155॥
ஸர்வஶாஸ்த்ரமயீ வித்³யா ஸர்வதே³வமயீ ப்ரபா⁴ ।
ஸர்வவர்ணமயீ ஶய்யா ஸர்வாப⁴ரணபூ⁴ஷிதா ॥ 156॥
ஸர்வஸாமர்த்²யதா³த்ரீச ஸர்வமங்க³ளமாலிநீ ।
ஸர்வாஶ்ரயாஸார்வபௌ⁴மா ஸர்வரூபாக³மப்ரபா⁴ ॥ 157॥
கா³ந்த⁴ர்வீ கிந்நரீ தே³வீ மோஹகர்த்ரீ ஸுபு³த்³தி⁴தா³ ।
லஜ்ஜாஶீலா த்ரபாஶீலா ஶீலஸந்தோஷஸம்யுதா ॥ 158॥
காமாக்ஷீ காமிநீ காம்யா கமநீயவபுர்த⁴ரா ।
காமரூபா ஸித்³தி⁴ரூபா ஸித்³தை⁴ர்வந்த்³யா ஸுஸித்³தி⁴தா³ ॥ 159॥
ஶ்ரீவித்³யா த்ரிஜடா தே³வீ லக்ஷ்மீர்நீலஸரஸ்வதீ ।
பீதாம்ப³ரா ததா²த்³யா ச ஸர்வவித்³யாமயீஶ்வரீ ॥ 160॥
வ்யக்தாऽவ்யக்தாऽநேகமூர்தி:ஸர்வதீர்த²ப²லாதி⁴கா ।
ஶ்ரீரூபா ஶ்ரீஸ்துதா ஶ்ராவ்யா ஶ்ரவணாத்பாபநாஶிநீ ॥ 161॥

ஸர்வத⁴ர்மவதா³ந்யாச நிந்தா³நிந்த³கநாஶிநீ ।
ஶ்ரீப்ரஸாத³கரீ ஶ்ரத்³தா⁴மேதா⁴ரூபாஸுஶர்மதா³ ॥ 162॥
கோ³பீ கி³ரிஸுதா கு³ர்வீ கௌ³ரீ கௌ:³ஸர்வதோமுகீ² ।
சதுர்பு⁴ஜா த³ஶபு⁴ஜா சதுர்வர்க³ப²லப்ரதா³ ॥ 163॥
சர்மண்வதீ வேத³வதீ சதுராசாதுரீ கலா ।
ஷோட³ஶாதி⁴ஸஹஸ்ராணாம் ஸ்த்ரீணாம் மத்⁴யே துவந்தி³தா ॥ 164॥
நவமீ பஞ்சமீபூ⁴தா ஷஷ்டீ²ஷஷ்டீ² ச ஸப்தமீ ।
அமாச பூர்ணிமா பூர்ணா ஶிவராத்ரி: ப்ரபா⁴வதீ ॥ 165॥
சது:ஷஷ்டிகலாயுக்தா ஷோட³ஶீ த்ரிபுரேஶ்வரீ ।
ஸர்வப்ராணமயீ வந்த்³யா த்³ரு’ட⁴ப³ந்த⁴விமுக்திதா³ ॥ 166॥
ஸர்வாதா⁴ரா ஸர்வதே³வீ ஸர்வாராத்⁴யா ஸமாலிகா ।
மந்த்ரபீ³ஜரஹஸ்யாதி³ஸர்வவித்³யாப்ரகாஶிநீ ॥ 167॥
ஸர்வவர்ணமயீந்த்³ராணீ ஜபஜாப்யபரா ச ஸா ।
ஶ்ரீத⁴ரீ ஶ்ரீத⁴ராவந்த்³யா ஶ்ரீத⁴ரப்ராணவல்லபா⁴ ॥ 168॥
ஶ்ரீராதா⁴ (ஶ்ரீ) க்ரு’ஷ்ணஹ்ரு’த³யா ஶ்ரீத⁴ரப்ராணஜீவநீ ।
ஶ்ரீத⁴ரஸ்ய ப்ரதாபாதி³ஶா(ஜ்ஞா) பிகாகி²லகாரணம் ॥ 169॥
ஸர்வாநுஸ்யூதஶக்திஶ்ச ப்³ரு’ஹத்³வ்ரு’ந்த³வநாலயா ।
இதீத³ம் ராதி⁴காதே³வ்யா தி³வ்யம் நாமஸஹஸ்ரகம் ।
மயா ஸம்யக்தயா ப்ரோக்தம்ரு’ஷே த்வத்³தி⁴தகாம்யயா ॥ 170॥
ய: படே²த் ப்ராதருத்தா²ய ஶுசிஸ்தத்³க³தமாநஸ: ।
ஸ ப⁴வேத்ஸர்வஸம்பூர்ண: ஶுபா⁴சார: பராத்பர: ॥ 171॥
ப்ரஜ்ஞாசக்ஷுர்லபே⁴த்³ரு’ஷ்டிம் நேத்ரரோகை³ர்ந பீட்³யதே ।
மூகோவாசம் லபே⁴த்ஸர்வலக்ஷணை:ஸம்யுதாம் ஶுபா⁴ம் ॥ 172॥
ப்ராத:காலேऽத²ஸாயாஹ்நே நிஶீதே² ய: படே²த்ஸ்தவம் ।
ஶ்ரீராதா⁴க்ரு’ஷ்ணஸாக்ஷாத்காரோஜாயதே ஸுநிஶ்சிதம் ॥ 173॥
வைஷ்ணவேஷு ப⁴வேத்³த⁴ந்யஸ்த்ரிஷு லோகேஷு விஶ்ருத: ।
த⁴ர்மகர்த்ரு’ஷுத⁴ர்மீஶ: படே²த்³ய:ஸ்தோத்ரமுத்தமம் ॥ 174॥

ஸ யோகீ³ பரமோத்க்ரு’ஷ்ட:ஸ ரு’ஷி:ஸர்வவேத³வித் ।
ஸ ஜ்ஞாநீ ஸ ச ப⁴க்தஸ்து ஸ கர்மஸகலார்த²வித் ॥ 175॥
ஸ இந்த்³ர:ஸ ஹரிர்ப்³ரஹ்மா ஸ ருத்³ரோ ப்³ரஹ்மரூபவித் ।
ஸஶேஷ:ஸ முநிர்வ்யாஸோ த³த்தாத்ரேய:ஸதா³ஶிவ: ॥ 176॥
ப்ராதருத்தா²ய யோऽதீ⁴தே நாம்நாம் த³ஶஶதீமிமாம் ।
ஸர்வதீர்தே²ஷு யத்ஸ்நாநம் ஸர்வலோகேஷு யத்³தி⁴தம் ॥ 177॥
ஸர்வவேதே³ஷு யத்ஸர்வம் ஸர்வஸ்ம்ரு’திஷு யத்ப²லம் ।
புராணேஷு ச ஶாஸ்த்ரேஷு ததா² கீ³தப்ரஹேலிஷு ॥ 178॥
யத்ஸாரம் யச்ச ஹார்த³ம் து யா ஶக்தி:ஸர்பத³ஸ்யுஹ்ரு’த் ।
தத்ஸர்வமித³மாக்²யாதம் நாத: கிஞ்சித்பரம் முநே ॥ 179॥
த⁴ந்யம் யஶஸ்யமாயுஷ்யம் ஶ்ரீக்ரு’ஷ்ணப்ரேமவர்த்³த⁴நம் ।
இத³மேகம் மயா த்³ரு’ஷ்டம் ராதா⁴நாமஸஹஸ்ரகம் ॥ 180॥
ஸர்வபாபப்ரஶமநமகாலம்ரு’த்யுநாஶநம் ।
ஸர்வமாங்க³ல்யத³மித³ம் படி²தவ்யம் முமுக்ஷுபி: ⁴ ॥ 181॥
ஸர்வாக³மப்ரியம் ஹ்யேதத் ஸர்வபாபப்ரணாஶநம் ।
ஸர்வவேத³ஶிரோபா⁴கே³ஸர்வாதி⁴வ்யாதி⁴ஶாந்திக்ரு’த் ॥ 182॥
பா⁴வுகம் ப⁴வ்யஸாதூ⁴நாம் தாரக தத்த்வமீக்ஷதாம் ।
மாரகம் ஸர்வது³ஷ்டாநாமித³மேவ ஹி நிர்மிதம் ॥ 183॥
ஏதஸ்ய பட²நாத்ஸத்³யோமுக்தி:ஸ்யாத³நபாயிநீ ।
ப⁴க்திரப்யஸ்ய ஶ்ரீக்ரு’ஷ்ணே ராத⁴யா ஸஹிதே ப⁴வேத் ॥ 184॥
க்ரு’ஷ்ணவஶ்யகரம் ஸம்யக் ஜ்ஞாநவிஜ்ஞாநவர்த்³த⁴நம் ।
ப³ஹு கிம் பட²நாத³ஸ்ய மாஸைகேந மஹாமுநே ॥ 185॥
ப⁴க்தியுக்தோலபே⁴ஜ்ஜ்ஞாநம் ஶ்ரத்³தா⁴வாம்ஶ்சேந்முநி: படே²த் ।
ஆயுராரோக்³யமைஶ்வர்யம் ஜ்ஞாநம் வைராக்³யஸம்யுதம் ॥ 186॥
யத்³யதி³ஷ்டதமம்லோகே தத்ததா³ப்நோத்யஸம்ஶயம் ।
மஹதாம் ஸங்க³திகரம் மஹத்³பா⁴க்³யோத³யப்ரத³ம் ॥ 187॥
மஹதாம் ஹி ஸதா³ ஸேவ்யமித³மேவ ஹ்யுதா³ஹ்ரு’தம் ।

வேத³ஶாஸ்த்ரபுராணேப்⁴ய இத³மேவ ஸமுத்³த்⁴ரு’தம் ॥ 188॥
தஸ்மாத்ஸர்வப்ரயத்நேந ராதா⁴நாமஸஹஸ்ரகம் ।
பூ⁴தாஷ்டம்யாமமாயாம் ச ஸங்க்ராந்தௌ வ்யதிபாதகே ॥ 189॥
ஸூர்யசந்த்³ரோபராகே³ச படி²தவ்யம் ஶுபே⁴ப்ஸுபி:⁴ ।
பட்²யமாநமித³ம் ஸ்தோத்ரம் ஶ்ரத்³த⁴யா ய: ஶ‍்ரு’ணோதிச ॥ 190॥
ஸர்வாபீ⁴ஷ்டேந ஸம்யுக்தோ ஜாயதே ராதி⁴காஜ்ஞயா ।
ஏகாத³ஶ்யாம் மஹாராத்ரௌ த்³வாத³ஶ்யாம் க்³ரஹபர்வணி ॥ 191॥
பட²தாம் ஶ‍்ரு’ண்வதாம் பும்ஸாம் தேஷாம் முக்திர்ந து³ர்லபா⁴ ।
ஹிக்காரோக³ஸ்ததா² ச²ர்தி³ர்மூத்ரக்ரு’ச்சூ²ம் ததா² ஜ்வர: ॥ 192॥
அதீஸாரஸ்ததா⁴ ஶூலம் ஆமவாதாத³யோऽபி ச ।
அந்யே ச ப³ஹவோ ரோகா:³ஸந்நிபாதமுகா² ரு’ஷே ॥ 193॥
ஶாந்திம் ப்ரயாந்தி தே ஸர்வே ஸ்தோத்ரஸ்யாஸ்ய ப்ரபா⁴வத: ।
ஸ்தோத்ரஸ்ய பட²நாத³ஸ்ய ப்ரஹ்லாத:³ஸித்³த⁴தாம் க³த: ॥ 194॥
யுதி⁴ஷ்டி²ரோऽத⁴ பீ⁴ஷ்மஶ்ச ஜாமத³க்³ந்யோத்³த⁴வௌ ததா² ।
ஹரிஶ்சந்த்³ராம்ப³ரீஷௌ ச ப்³ரஹ்மபுத்ராஸ்ததா²ऽநகா: ⁴ ॥ 195॥
ஏதே ஸித்³தி⁴ம் க³தா:ஸர்வே ஸத்யம் ஸத்யம் வதா³ம்யஹம் ।
ஶ்ரீராதா⁴யா: ப்ரஸாதே³ந ஸர்வாநுக்³ரஹணேக்ஷமா: ॥ 196॥
தஸ்மாத்ஸதே³யமேவாத்ர பூஜநீயா முஹுர்முஹு: ।
அதா²ஸ்யஸாத⁴நம் வக்ஷ்யே உப⁴யோ: ப்ரீதிவர்த்³த⁴நம் ॥ 197॥
ப்ராதருத்தா²ய கர்த்தவ்யம் ஸாத⁴கேந ஶுபே⁴ச்சு²நா ।
ப்ரக்ஷால்ய ஹஸ்தௌ பாதௌ³ ச த்ரிராசம்ய ஶுசி: புமாந் ॥ 198॥
ஜலாஶயே ததா² நத்³யாம் தே³வகா²தே ஹ்ரதே³ ததா² ।
கூபே க்³ரு’ஹே ஸ்வகீயே வா ஸ்நாயாத்³வை விதி⁴பூர்வகம் ॥ 199॥
ஸதா³சாரம் தத: க்ரு’த்வா புஷ்பதூ⁴பாதி³சந்த³நை: ।
புஸ்தகம் து ப்ரபூஜ்யாத² மந்த்ரராஜமுதீ³ரயேத் ॥ 200॥
அத² மந்த்ரம் ப்ரவக்ஷ்யாமி விஷ்ணுப⁴க்திகரம் ந்ரு’ணாம் ।
தாரம் ரமாநாத²ஸைவதக:³ யதி³முதீ³ர்ய ச ॥ 201॥

பபஞ்சமோ ப⁴கா³த்³யாஶ்ச ப⁴க்திம் தே³ஹி தத: பரம் ।
தே³ஹி தே³ஹி தத: பஶ்சாத்தாரம் தத்ர புநர்வதே³த் ॥ 202॥
ஸம்ப்ரோக்தோ மந்த்ரராஜோऽயம் ஶ்ரீராதா⁴யா ரு’ஷே தவ ।
த³ஶவாரமஸௌ மந்த்ரோ ஜப்யஶ்ச ப்ரத²மம் முதா³ ॥ 203॥
தத:ஸஹஸ்ரநாமேத³ம் படி²தவ்யம் முநே த்வயா ।
ஏககாலஸ்ய பட²நாத்³விஷ்ணுப⁴க்தோ ப⁴வேத்³யதி³ ॥ 204॥
த்³வித்ரிகாலஸ்ய பட²நாத்³ப⁴க்தி:ஸ்யாத³நபாயிநீ ।
ஏகோऽத்³வயாத்மகோ மந்த்ரஸ்த்ரிஷு லோகேஷு து³ர்லப: ⁴ ॥ 205॥
கோ³பநீய: ப்ரயத்நேந க்ரு’ஷ்ணஸ்ய பத³மிச்ச²தா ।
ஏகோऽத்³வயாத்மகோ மந்த்ரஸ்துப்⁴யமுக்தோ மயா மநே ।
தஸ்மாத்த்வயாऽபி தூ⁴ர்தேப்⁴ய:ஸந தே³ய: கதா³சந ॥ 206॥
இத³ம் க²லாய பஶவே வேதா³நாம் நிந்த³காய ச ।
அஶ்ரத்³தா⁴யாதிமூர்கா²ய பரஸ்த்ரீலம்படாயச ॥ 207॥
து³ராசாராய மூடா⁴ய கீ³லாயாவ்ரதரூபிணே ।
நிர்த³யாயாதிஹ்ரஸ்வாய நாஸ்திகாயாத்மகா⁴திநே ॥ 208॥
நைவ தே³யம் ஸ்தோத்ரமித³ந்ந ப்ரகாஶ்யம் ஸுது³ர்லப⁴ம் ।
த³தா³தீத³ம் ய ஏதேப்⁴ய: ஶிவஹாஸ நிக³த்³யதே ॥ 209॥
ப⁴க்தாய ப⁴க்தியுக்தாய ஸர்வபூ⁴தத³யாலவே ।
ஶமத³மாதி³யுக்தாய ஸ்வச்சா²ந்த:கரணாய ச ॥ 210॥
கு³ருபூஜாபராயாத² ஶ்ரத்³தா⁴சாரயுதாய ச ।
சித்³விலக்³நாய யோக்³யாய முத்³ராமாலாத⁴ராய ச ॥ 211॥
ஜிதக்ரோதா⁴ய ஶாந்தாய விஷ்ணுவ்ரதபராய ச ।
அந்யைரபி கு³ணை: ஶஶ்வத் திதிக்ஷாக்ஷாந்திரார்ஜவை: ॥ 212॥
யுக்தாய ஸாத⁴காயாத² தே³யம் ஸ்தோத்ரமித³ம் முதா³ ।
நந்வீத்³ரு’ஶாய ப⁴க்தாய யோ த³தா³தி ஶுப⁴ம் த்வித³ம் ॥ 213॥
ஸ வை புண்யதமோ லோகே தத்பரோ நைவ கஶ்சந ।
தஸ்மாந்முநேऽத்ர விக்²யாதம் மயா த்வத்³தி⁴தகாம்யயா ॥ 214॥
இத³ம் பட²ஸ்வச ஶ‍்ரு’ணு யதீ³ச்ச²ஸிஹரிம் ப்ரபு⁴ம் ।

ஏதஸ்ய பட²நாத்³தே³வ: க்ரு’ஷ்ணஸ்தே ஸம்ப்ரஸீத³தி ॥ 215॥
அத² கிம் ப³ஹுநோக்தேந வர்ணநேந புந: புந: ।
வஶயேத்³ராதி⁴காக்ரு’ஷ்ணௌ நித்யம் பாட²கர: புமாந் ॥ 216॥
இதி ருத்³ரயாமலத: க்ரு’தம் ஶ்ரீராதா⁴ஸஹஸ்ரநாமஸ்தோத்ரம் ஸம்பூர்ணம் ।

